
GOUVÈNÈ CUOMO TE ANONSE OFISYE POLIS DE LANE NAN ETA NEW YORK 

 
Ajan patwouy lapolis Atkinson ak Ajan patwouy lapolis Gurdo te onore pou softaj 

ewoyik yon jèn ti fi 14 zan ke yo te fè 
 

Gouvènè a te Dekore yon douzèn lòt ofisye ak Sètifika pou Valè Eksepsyonèl 
 
 
Gouvènè Andrew M. Cuomo te anonse jodia ke Ajan patwouy lapolis Donald L. Atkinson ak 
Ajan patwouy lapolis Lawrence F. Gurdo II kòm moun ki resevwa Prim Polisye de Lane nan 
Eta New York. Ajan patwouy lapolis yo te dekore paske yo te ede sove yon jèn ti fi 14 zan ki 
te tonbe nan dlo nan Whitney Point Reservoir nan Konte Broome pandan vakans ete ki sot 
pase a. Tou de mesye yo te afwonte dlo frèt ak yon kouran dlo ki te fò anpil pou rale timoun 
lan soti nan barikad rezèvwa a pou ka sove li, tou pre yon bouch tinèl ki mezire mwatye yon 
kilomèt de longè. 
 
"Ajan patwouy lapolis Atkinson ansanm ak Gurdo reprezante bravou ak profesyonalism 
atravé aksyon yo, ki te sove yon jèn ti fi ki te nan yon danje iminan." Gouvènè Cuomo te 
deklare. "O non tout Nouyòkè, mwen onore yo pou ewoyism yo epi poutèt yo bay ekzanp 
de sa ki pi bon nan kominote fòs de lòd la nan New York." 
 
Lyetnan Gouvènè Kathy Hochul te vini ansanm ak Michael C. Green, ki se Depite Komisè 
Ekzekitif Biwo Divizyon Sèvis Jistis Kriminèl ak Lapolis Leta, ansanm ak Sipèentandan 
Lapolis Leta a George Beach, pou remèt prim sa bay Ajan patwouy lapolis Atkinson ak 
Gurdo o non Gouvènè Cuomo. Plis pase 50 moun te asiste seremoni prim lan nan Whitney 
Point Middle School, te gen pami yo tou manb fanmi 2 ajan patwouy lapolis yo ak lòt kòlèg 
fòs de lòd yo ki atravè Konte Broome. 
 
Lyetnan Gouvènè Kathy Hochul te deklare, "Ofisye lapolis yo jwe wòl modèl nan 
kominote yo a, epi yo fè kominote nou an vin pi sekiritè. Jòdi a, n’ap salye aksyon ewoyik 
de ajan patwouy lapolis New York yo ki te mete pwòp lavi pa yo an danje pou sove lavi yon 
lòt moun. Gras a aksyon ke Ajan patwouy lapolis Donald Atkinson ansanm ak Ajan patwouy 
lapolis Lawrence Gurdo te poze, yon jèn ti jèn ti fi kapab kounye a mennen yon lavi an 
antye." 
 
Bò anviwon 8 è p.m. nan jou 15 Jiyè 2015, Ajan patwouy lapolis Atkinson okòmansman te 
reponn a yon rapò de yon Najè ki te detrès nan yon zòn dlo ki te entèdi toupre Whitney 
Point Reservoir Dam nan Dorchester Park. Lè li rive, li te aprann ke dlo te rale ti fi a nan 
yonn nan antre baraj tinèl yo, yon zòn kote dlo kouri ak yon vitès de 1,400 pye kib dlo pa 
segonn, yon vitès ki konparab ak vitès nenpòt kouran dlo rapid rafting yo. Kòm li te rive 
tande ti fi a k’ap rele pou mande èd men li pa’t kapab wè l' nan dlo a, li te naje nan tout zòn 



antre baraj bouch tinèl lan epi li kòmanse chèche. 
 
Ajan patwouy lapolis Gurdo te vin ak yon kòd epi li te lonje li bay yon moun k’ap pase pou 
ede ajan patwouy Atkinson alòs ke li t’ap lite ak yon gwo kouran dlo pou tcheke chak bouch 
antre tinèl yo. Ajan patwouy lapolis Gurdo te antre apre sa nan dlo a, pou ranfòse ajan 
patwouy Atkinson sou arebò bouch antre dlo a pou li te ka kontinye fè rechèch yo san dlo 
pa rale’l antre nan tinèl yo. 
 
Sou arebò a, Ajan patwouy lapolis yo te rive repere jèn ti fi a ki te a apeprè 15 pye de 
distans, ki te rive apèn kenbe tèt li soti anlè nan dlo a. Yo te rive atenn timoun lan epi rale’l 
soti pou mete’l an sekirite sou arebò a. Yon ti moman apre, yon bato sovtaj depatman 
ponpye te rive epi li te pote tou lè twa moun yo sou rivaj la. 
 
Sipèentandan Polis Deta George P. Beach II te deklare, "Ajan patwouy lapolis Atkinson 
ak Ajan patwouy Gurdo te depase limit devwa nòmal yo nan mwa Jiyè ki sot pase a, lè yo 
mete pwòp lavi pa yo an danje pou sove lavi pa yon jèn ti fi ki te genyen 14 zan, ki te kole 
nan baraj Point Whitney an. Nou salye yo toulède pou yon travay byen fèt, epi n’ap 
remèsye yo tou lè de pou sèvis yo bay moun Eta New York. 
 
Division of Criminal Justice Services (DCJS) (Divizyon Jistis Kriminèl) te kowòdone travay 
Komite Seleksyon Ofisye de Lane Lapolis lan, ki te revize nominasyon ajans fòs de lòd 
lapolis Eta New York te soumèt yo. 
 
Depite Komisè Ekzekitif Biwo Divizyon Sèvis Jistis Kriminèl epi Direktè Komite 
Seleksyon Ofisye de Lane Lapolis lan, Michael C. Green te deklare, "Tout nominasyon 
nou te resevwa nan Komite a ilistre kisa sa vle di sèvi epi pwoteje. Aksyon ajan patwouy 
lapolis sa yo, sepandan, resòti pi plis pase lòt moun yo. Yo depase limit apèl pou fè devwa 
yo pou yo te ka sove yon jèn ti fi ki te gen anpil chans pou li nwaye si se pa’t pou aksyon 
efikas ajan sa yo. Mwen kontan anpil pou mwen rekonèt efò ewoyik yo o non Komite a.” 
 
Ajan Patwouy Lapolis Donald L. Atkinson: Ajan patwouy lapolis Atkinson, ki te yon manb 
nan Polis Deta pou plis pase 15 zan, te plase nan twoup C nan Whitney Point. Li se yon 
ofisye antrènman tèren, yon teknisyen sèvis medikal ijans sètifye, epi yon enstwiktè 
ansèyman rada sètifye nan Akademi Polis Leta a. Li te grandi nan zòn Binghamton lan, 
premye travay li nan fòd de lòd yo se te nan Biwo Cherif Konte Broome lan.  
 
Nan kòmansman ane sa a, Ajan patwouy lapolis Atkinson te nonmen kòm Ajan patwouy 
lapolis de Lane an 2015, pa Divizyon Asosyasyon Entènasyonal Chèf Polis Deta yo ak Polis 
Pwovensyal pou aksyon li pandan sovtaj la. Li te yonn nan kat kandida yo te nonmen yo epi 
li reprezante rejyon Atlantik Nò an. Ajan patwouy lapolis Atkinson kontinye viv nan zòn 
Binghamton kote li se yon manb aktif nan depatman volontè ponpye lokal la. Li menm ak 
madanm li, Lisa, gen twa pitit. 
 
Ajan Patwouy Lapolis Lawrence F. Gurdo II: Ajan patwouy lapolis Gurdo te nan Polis 
Deta depi apeprè twa zan epi kounye a li plase nan twoup D nan Oneida. Li te grandi nan 
vil Konte Herkimer nan peyi Polòy, li te gradye nan Inivèsite Niagara, e li te an konsekans 
kondwi kòm yon Lyetnan nan Lame Etazini . Li te rekonpanse ak Meday Sèvis Merit pou 
sèvis li nan peyi Irak. Ajan patwouy lapolis Gurdo abite nan zòn Marcy ak fiyanse li 
Stephanie, e ap kontinye sèvi kòm Kapitèn nan Rezèv Lame a. 



 
Prim Ofisye Lapolis de Lane an te kreye na lane 1983 pou rekonèt yon sèl ofisye lapolis, 
oswa pou rekonèt yon ekip ofisye, pou yon aksyon ki gen valè eksepsyonèl, ki senbolize 
sèvis lapolis nan Eta New York. Prim sa te disène pou premye fwa nan lane 1984. 
 
Ou ka jwenn yon lis konplè moun ki te resevwa’l nan pase yo la: 
http://www.criminaljustice.ny.gov/ops/poya/recipientspast.htm. 
 
Depi kreyasyon prim nan, 110 ofisye nan 17 ajans toupatou nan eta a te resevwa li. Pami 
polis sa yo, 69 te onore apre yo te mouri, gen ladan yo 23 ofisye nan Depatman Lapolis Vil 
New York ak 37 manm nan Depatman Lapolis Port Authority New York/New Jersey ki te 
mouri pandan atak teroris sou World Trade Center a nan dat 11 Septanm 2001.  
 
Yon douzèn lòt ofisye te jwenn nominasyon pou prim sa. Chak nan ajan sa yo pral resevwa 
yon Sètifika Valè Eksepsyonèl nan men Gouvènè Cuomo:  

Moun ki nonmen yo: 
 
Sgt. Robert Sellick nan Depatman Lapolis Vil Beacon (Konte Dutchess): Jou 7 Me a, 
Sgt. Sellick, ki te prèske fin travay, te resevwa yon apèl sou yon vòl machin. Apre li fin 
remete inifòm li sou li, li te rann li nan zòn nan kote pa la swit te pral genyen yon pouswit 
apye. Endividi sispè a, ki te ame avèk yon gwo kouto, te kouri nan rakbwa yo epi pase 
akote machin sèjan. Sèjan Sellick te pouswiv endividi sila sou wout kat chemen I-84 la. 
Endividi sispè a te kouri monte sou yon dig, lè li pa’t kapab kontinye kouri ankò, li te vire 
tounen sou sèjan nan yon fason agresif epi li te refize kòmand vèbal yo. Sèjan Sellick te tire 
sou endividi sispè a, sa te tou touye li. Baze sou yon envèstigasyon Depatman Lapolis nan 
Beacon, endividi sispè a te planifye pou tiye yon zanmi ki tap viv nan zòn nan.  
 
Sèjan Michael Garavelli nan Depatman Lapolis Gloversville (Konte Fulton): Jou 13 
Oktòb la, sèjan Garavelli t’ap kondwi pou al lakay li soti nan travay li lè li te remake yon 
konfwontasyon ant de mesye ke li te detèmine ke se te yon vòl. Apre li te fin menase viktim 
lan ak yon zam kouran, endividi sispè a te kouri kite zòn nan. Sèjan Garavelli te rive jwenn 
yon deskripsyon endividi sispè a, li te rele pou mande asistans epi te kòmanse yon 
envestigasyon ki finalman te pèmèt yo arete endividi sa epi kondane li pou vòl. 
 
Ofisye Michael J. Cadek nan Depatman Lapolis Elmira Heights ak Sèjan Daniel West 
nan Depatman Lapolis Horseheads (Konte Chemung): Jou 22 Novanm lan, Ofisye 
Cadek te konfwonte ak yon nonm ki tep mache ak de kouto sou wout la epi t’ap menas pou 
fè tèt li mal. Endvidi sispè a te apwoche Ofisye Cadek malgre yo te ba li lòd pou li lage 
kouto yo atè. Ofisye Cadek te retounen nan machin li, te rele pou mande asistans, epi 
Sèjan West te vin jwenn li sou sèn lan. Endividi a te fè jès menasan ak kouto yo epi li te 
kouri sou Sèjan West. Ofisye Cadek lè sa a te deplwaye epi tire zam kouran li, ki te frape 
endividi a nan lestomak li ak nan zepòl li. Endividi a te tonbe atè epi Sèjan West te arete li. 
 
Ofisye Adjwen Benjamin Pisa nan Biwo Cherif Konte Erie: Jou 16 Jiyè a, Ofisye Adjwen 
Pisa te reponn a yon apèl yon nonm ki gen 20 tan ki te tonbe anba yon traktè, sa ki te koze 
yonn nan janm li yo te koupe epi lòt janm lan te blese sevèman. Ofisye Adjwen Pisa te mare 
sentiwon tounikè otou janm mesye a avèk nouvo enstriman tounikè ijans, sa ki te rive stope 

pèt san mesye a. Ofisye Adjwen Pisa te rete ak jenn gason an kòm yon IV te etabli pou ede 
li kenbe konesans epi ede mennen’l pran vòl mizerikòd la pou yo te kapab mennen’l lopital. 
 
Ofisye James Egloff ansanm ak Ofisye Ryan Weiss nan Depatman Lapolis Irvington 
(Konte Westchester): Jou 8 avril la, Ofisye Egloff ki pa t’ep travay epi ki pa’t pote zam li te 
konfwonte yon nonm ki te gen yon kouto nan Estasyon Metwo Nò Irvington ki te gentan pike 
yon moun. Ofisye Egloff te idantifye tèt li kòm yon ofisye lapolis epi li te òdone nonm lan 
pou li depoze kouto a atè. Nonm lan te leve kouto a wotè tèt li, sa ki te pouse Ofisye Egloff 
pou li pran yon pozisyon defansif. Ofisye Ryan Weiss te rive sou sèn nan epi finalman rive 
kontwole nonm lan ak yon zam kouran. De ofisye yo te arete nonm lan epi bay premye 
swen bay ni moun li te pike a ni endividi sispé a ki te pike tèt pa li tou. 
 
Ofisye Adjwen Joey L. Tortorella nan Biwo Cherif Konte Niagara: Jou 17 avril la, Ofisye 
Adjwen Tortorella te reponn a yon apèl detrès 9-1-1 nan vil Wheatfield. Lè li rive, Ofisye 
Adjwen Tortorella te pale ak yon mesye ki te vag nan repons li epi ofisye a te tande yon 
fanm ki t’ap rele mande sekou. Nonm lan te kouri fèmen pòt la, te kouri kite kay la nan yon 
pòt pa dèyè epi te echanje kout zam ak ofisye adjwen Tortorella, ki te resevwa yon bal nan 
pwotèj a bal li. Pandan ke kout zam t’ap kontinye, ofisye adjwen Tortorella te mande lòt 
gwoup ranfò yo pou yo fèmen wout Lekòl Elemantè Errick ki tou pre ya paske li te krenn ke 
endividi a te pral dirije’l nan direksyon batiman. Nonm lan te retounen anndan kay la epi li te 
tire tèt li. Anplis li te tire sou ofisye adjwen Tortorella, nonm lan te tire tou de paran li yo, ki 
te rive siviv anba blesi grav yo a yo. Nan kòmansman ane a, ofisye adjwen Tortorella te 
rekonpanse ak Meday Valè Prezidansyèl pou aksyon li yo. 
 
Ofisye Christopher Canale nan Depatman Lapolis Vil New York: Jou 8 Oktòb la, Ofisye 
Canale ki pa t’ep travay epi ki t’ap vwayaje nan direksyon lwès sou Wout Eksprès Long 
Island lan te remake yon aksidan grav ant yon bis lekòl ak yon trelè traktè. Otobis lekòl la te 
pran dife. Ofisye Canale te kanpe machin li epi apwoche bis la. Li te imedyatman pran 
kontak ak chofè a, ki te kole anndan. Chofè a te enfòme li ke te gen yon asistant ki te nan 
dèyè bis la. Malgre ke ofisye an pa’t kapab wè asistant lan akòz lafimen, li mennen’l soti 
deyò nan bis la. Li te apre rive degaje chofè a ki te kole nan bis la anvan menm premye 
swen yo te gentan rive sou sèn nan. 
 
Ofisye Adjwen James DeFilipps nan Biwo Cherif Konte Orleans: Jou 21 Mas la, ofisye 
adjwen DeFilipps te rive nan yon aksidan machin ki te enplike yon chofè ki te kouri sove kite 
sèn ensidan an ak yon zam nan men’l. Pandan endividi sispè a t’ap tire sou lòt ofisye yo ki 
te vini, ofisye adjwen DeFilipps te soti nan machin li ak zam fizi patwouy li epi li te dirije li 
yon kote sekiritè nan yon zòn bwaze anfas lari kote aksidan an te rive a. Pandan ofisye 
adjwen DeFilipps t’ap antre nan rakbwa a, li te resevwa de bal endividi sispè a, ki te jis a 
yon distans de 10 pye de li. Menm lòske li te blese, ofisye adjwen DeFilipps te kenbe pòs li, 
tire zam li tou epi touye endividi sispè a. 
 
Ofisye Joshua Comitale ansanm ak Ofisye Chad Klein nan Depatman Lapolis Troy 
(Konte Rensselaer): Jou 22 Dawout lan, ofisye Comitale te reponn a yon apèl pou yon 
tantativ vòl machin ki te enplike yon endividi sispè ki te ame. Lè li te rive lokalize yon 
endividi ki te koresponn ak deskripsyon endividi sispè a, ofisye Comitale te soti nan machin 
patwouy li epi li te kòmanse pouswiv endividi sispè a apye, pandan ke l’ap tann ofisye Klein 
rive. Pandan ofisye Klein t’ap kondwi machin li yon fason pou bloke endividi sispè a, 
endividi sispè a te tire ofisye Klein, ki te a bou pòtan, dèyè zepòl goch li. Ofisye Comitale te 



tire tou imedyatman, ki te atenn endividi sispè a nan zòn basen li, sa ki te lakoz li te tonbe. 
Endividi sispè a ansanm ak Ofisye Comitale te kontinye echanje kout zam. Ofisye Comitale 
te pran bal nan tou de pye li, endividi sispè a te mouri.  
 
Anplis de Komisè Sèvis Jistis Divizyon Kriminèl, Komite Seleksyon Ajan Lapolis de Lane a 
gen ladan’l manb sila yo: Sipèentandan Lapolis Eta New York, Avoka ak Direktè Ekzekitif 
Asosyasyon Cherif Eta a, Direktè Egzekitif Asosyasyon Chèf Lapolis Eta a, Prezidan 
Konferans Lapolis New York, Prezidan Asosyasyon Benevòl Lapolis yo nan Eta New York, 
ak Prezidan Asosyasyon Benevòl Gwoup Patwouy nan Vil New York. 
 
Divizyon Sèvis Jistis Kriminèl Eta New York (www.criminaljustice.ny.gov) se yon ajans sipò 
jistis penal ki gen plizyè wòl ak divès responsablite, tankou ranmasaj ak analiz enfòmasyon 
sou krim nan tout eta a, konsèvasyon enfòmasyon sou dosye kriminèl ak dosye anprent, 
sipèvizyon administratif bank done ADN eta a, nan yon patenarya ak Lapolis Eta New York, 
administrasyon fon lajan pou jistis penal onivo federal ak eta, sipò pou ajans ki asosye ak 
jistis penal atravè eta a, ansanm ak administrasyon Rejis Delenkan Seksyèl eta a. 

